
ნაშრომში განხილულია ინსულინრეზისტენტობის, როგორც ერთ-ერთი ყველაზე 

გავრცელებული მეტაბოლური დარღვევის, არსის, განვითარების მექანიზმებისა და 

თანამედროვე მართვის სტრატეგიები. ნაშრომში აღწერილია ინსულინის როლი ორგანიზმში 

და ინსულინრეზისტენტობის პათოფიზიოლოგიური საფუძვლები. განსაკუთრებული 

ყურადღება ეთმობა ინსულინრეზისტენტობის გამომწვევ მიზეზებს, მათ შორის გენეტიკურ, 

გარემო და ქცევით ფაქტორებს, როგორიცაა ჭარბი წონა, ფიზიკური უმოქმედობა და 

არაბალანსირებული კვება[1,2]. 

ნახშირწყლებით კვება მნიშვნელოვან როლს ასრულებს ინსულინრეზისტენტობის 

განვითარებაში. სწრაფად ასათვისებელი ნახშირწყლების ჭარბი მოხმარება იწვევს 

გლუკოზისა და ინსულინის ხშირ მატებას, რაც დროთა განმავლობაში ამცირებს უჯრედების 

მგრძნობელობას ინსულინის მიმართ. ამასთანავე, დაბალი გლიკემიური ინდექსისა და 

ბოჭკოებით მდიდარი ნახშირწყლების სწორი მიღება ხელს უწყობს გლუკოზის 

მეტაბოლიზმის გაუმჯობესებას და ინსულინის მგრძნობელობის ზრდა[6]. 

განხილულია ინსულინრეზისტენტობის კავშირი ისეთ პათოლოგიებთან, როგორიცაა ტიპი 2 

შაქრიანი დიაბეტი[3,4], მეტაბოლური სინდრომი, გულ-სისხლძარღვთა დაავადებები. 

ნაშრომში ასევე გაანალიზებულია თანამედროვე სამეცნიერო კვლევებზე დაფუძნებული 

მართვის მეთოდები, მათ შორის ცხოვრების სტილის მოდიფიკაცია, ფიზიკური აქტივობა, 

კვების კორექცია[5]. ნაშრომი ხაზს უსვამს ინსულინრეზისტენტობის ადრეული გამოვლენისა 

და კომპლექსური მართვის მნიშვნელობას დიაბეტის და სხვა მეტაბოლური დაავადებების 

პრევენციის მიზნით. 

